
Kitsy klo nii pxaal Pable lo
Timoteo

1 Naa nak Pable. Xapostle Jesucrist nakaa. Léé
Dios nii xteelaa 1éé no lo tol ni 1é€ Jesucrist nii
kémbéés no pxaal naa. 2 Léén xal kitsy re lool,
Timoteo, xifipaa nakoo por xniladzyoo xtiits Dios.
Xfabaa lo Tat Tios ni lo Jesucrist nii kakni xaa lii ni
jkéstyoo xaa lii ni knee xaa tiits nii mbhéé kpafioo.

Xaa nii xluuydy tiitsli

3Léén kwnel lool worfiee 1€én sa néz Macedonia
niyaa:

—Byaan kyedzy Efeso, parfiee klaadyoo kluuy
grol mef tiits wkéti, 4 ni kudzy nii ksaldy mef
cuent tiemp nii toon pare xseety. Por pa xkiifidyo,
xaktyee xlyéw parfiee knilasty meii xtiits Dios tyub
styoo men.

5 Léén psan tiits nii kuufitsyeyoo ngo parfiee
jkéstyoo Isa no 1é€ no tyub styoo no, ni mbéé tso
kik no ni kniladzy no xtiits Dios tyub styoo no. ¢ No
xaa nii pchoxso lo xtiits Dios aan 1é€ xaa kétafi por
cos nii pa xkiifidy. 7 Chakladzy xaa kluuy xaa xley
Moisés, aan ni nandy xa pe Xfiee Xaa ni xyefidy xaa
nii xluuy xaa, per nder confians xluuy xaaw.

8 Ndon no nii buen xley Moisés, deelfiee kluuy
mefio sifiee nakpew. 9 Per byaandy ley gon par
ksaksiw mefi buen. Sink 1ééw byaan par ksaksiw
Xaa yox ni xaa nii xsoobty tiits, ni xaa ntseeb ni
xXaangoptol, nixaanii xsaldy Dios nixaa nii xsaldy
xtiits Dios, ni xaa nii chuty pxosy o xXfiaa gaa, ni

kché nweety bfiech. 10 Léé ley ksaksi xaa nii choni
stumefi nii no tsiil, ni xaa nii choni saapkiy, ni xaa

nii xto mefi ni xaa nii xkééti ni xaa nii xkon Dios
parfiee kniladzy mefi nii tiitsli Xfiee xaa, ni kché

Xaa nii xsoobtiisty xtiits Dios. 11 Aan 1éé Dios pso
naa parfiee kluyaa tiits ntson go lo mef.

Léé Pable xtee skizh lo Dios

12 Xtedyaa skizh lo Jesucrist, por 1éé xaa xnee
kyalndaan lon ni 1éé xaa kwle naa parfiee kufiaa
xtsiifi xaa, 13nikxe kwneenén xaa ni kwénlagaa xaa
ni kwlootsyetsyaa xaa klo. Per 1é€ Dios pkéstyoo
naa, porfiee karty kniladzyaa xtiits xaa wor go
aan nandyaa pe befiaa. 14 Léé Dios psaabini naa
parfiee kniladzyaa xtiits xaa ni parfiee jkéstyoon
Xaa porfiee pkéstyoo Jesucrist naa.

15 No nii kché do kniladzy nii 1é€ Jesucrist biid
lo kislyu par kteelaa xaa mefi nii no xtol por nliw.
Naa nak tu xaa nii mastre no xtol. 16 Por ngo,
pkéstyoo Dios naa, aan 1é€ Jesus pteelaa naa parfiee
kan merni nii nare kniladzy xtiits xaa nii tir chap
xaa paciensy. 17 Tugak kol tsoo ktee no skizh lo
Rey nii tejty, ni kejty, ni nyoody. Léésy xaa nak
Dios. Singo kol tsoo kuufitsyeey no.

18-19 Timoteo, xifi, kyablyudyoo, sink tsiitsy
kwso lo xtiits Dios ni kwloo xkyalcheefioo, 1Ikéébre
xsanaa lool. Psaladzy kché nii kwnee xaa nii
psaabini Dios lefi kik worfiee pseety xaa lii. No
xaa nii kwloody xkyalchefi aan 1éé xaa pchoxso
lo xtiits Dios. 20 Singo ptsyool Himeneo ni Alejan-
dro. Léé xaa psanaa lo xaatox parfiee kseedy xaa
kxifidy xaa tiits lo Dios.

Léé Pable xtiee pe cos kfiab meri lo Dios

1 No nii kiiab to lo Dios por kché mefi nii nche
lo kislyu ni por xlyaadzy mefi go. Kol ktee skizh
lo Dios por kché mefi go. 2 Kol nab por kché xaa
Xfiabey ni xaa nii nak xtisy, parfiee kuii xaa kyalx-
tisy sinak xfiabey Dios, tsiin tsody tily ni tsody falt
lo Dios tsiin mbéé kpafi no. 3 Buen nii kuuifitsyey
do kché ngo ni xyo gaaw styoo Dios nii pteelaa
1é€ no lo tol, 4 por kché mefi chakladzy xaa telaa
ni kché mef chakladzy xaa kniladzy tiitsli. 5 Por
tugak Dios no, ni tugak xaa nii xtsig mefi lo Dios
no. Léé xaa go nak Jesucrist. 6 Léé Jesucrist kuty
lo crusy par kteelaa xaa kché mef, ni nanle gaa to
nii singo no nii ktsyool xaa. 7 Por ngo 1é€ Dios pso
naa kakaa apostle par kluyaa xtiitsli xaa lo mefi
nii nakty mefi Israel. Nli kché nii Xfien, xkéétiidyaa.

8 Chakladzyaa nii kché laafiee no xaapkiy nii
xniladzy xtiits Dios, kfiee xaa lo Dios, per kléédy
xaa ni ktilytiisty xaa. 9 Ni chakladzyaa nii ngui
kakw kwnaa xab. Kyoofidy kik me nii toon pare,
ni xkiifidy nii jkiifi me or, ni kyo nii 1é perle o
kakw kaa me ladx non, 10 sink no nii kuufitsyey
me cos buen. Ngo nak nii kuufitsyey kwnaa nii
xniladzy xtiits Dios. 11 No nii jkéétyag kwnaa xtiits
xaa nii chuufi kseedy, nody ni pe kiiee me. 12 Ni
néédyaa nii kuuii kseedy kwnaa mefi nii xniladzy
xtiits Dios ni néédyaa nii kfiabey kwnaa lo mguiy.
Chaklastyaa nii kfiee me laafiee xkaal 1sa men nii
xniladzy xtiits Dios. 13 Porque klo Adan psaa Dios,
tsigore psaa xaa Eva. 14 Ni lédy kaa Adan kwéti,
sink 1é€ kwnaa kwéti, aan singo mod 1é€ me byab

lo tol. 15 Per stelaa kwnaa deelfiee ngui kan kwnaa
xifi ni kchosody kwnaa lo xtiits Dios, ni jkéstyoo
kwnaa, ni kpafi kwnaa sinak xfiabey Dios.

3
Xaa nii kfiabey lo meri nii xniladzy xtiits Dios

I Nli deelfiee no tu do chakladzy kfiabey lo mefi
nii xniladzy xtiits Dios, tsiifi roob xyub to. 2 Por
ngo no nii ngui kak xmod xaa nii xfiabey lo men
nii xniladzy xtiits Dios. Tugak kwnaa kap xaa ni
ngui kpaf xaa sinak xfiabey Dios ni no nii ksal men
xaa. No nii ktee xaa lidzy xaa kwés mefi. Ni no nii
ligier kak xaa par kluuy xaa xtiits Dios. 3 Kyédy
xaa kunip ni kyéktildy xaa, tu xaa buen kak xaa
ni tu xaa ndoladzy, tsinidy xcuent tumi kik xaa.
4No nii kfiabey xaa lidzy xaa parfiee ksoob xifi xaa
tiits ni ksal xifi xaa xaa. > Porque deelfiee xfiabeydy
xaa lidzy xaa, ¢xa kiiabey xaa lo mefi nii xniladzy
xtiits Dios? 6 Por ngo nody nii kfiabey tu xaa nii kal
kwsééb xnéz Dios 1o mefi nii xniladzy xtiits Dios.
Por toontlaa kyak nyaa xaa aan kyab xaa lo tol nii
byab xaatox. 7 Axte mefi nii xnilasty xtiits Dios no
nii ksal xaa parfiee kchoody xkyalto xaa ni kyabty
xaa lo xitramp xaatox.

Xaa nii kufi yudar xaa nii xfiabey

8 Singo gak xaa nii kufi yudar xaa nii xfiabey no
nii ksal mef xaa ni no nii kufi xaa cumplir xtiits
xaa, ni nody nii kyé xaa kunip, ni nody ni tsini
xcuent tumi kik xaa. 9 No nii tsiitsy so xaa lo xtiits
Dios nii xniladzy no, ni no nii ngui tso kik xaa.
10Klo kak xaa preb, aan loxsye ngo, deelfiee nody
xfalt xaa, schilo kufi xaa yudar xaa nii xfiabey.

11 Singo gak tsiil xaa, no nii ksal mefi me ni nody
nii ktop me tiits kizh, ni no nii kak me tu kwnaa
wsoob tiits. 12 Tugak kwnaa kap xaa go, ni no nii
kfiabey xaa lidzy xaa. 13 Por deelfiee ngui kufi xaa
xtsiifi xaa, 1éé xaa ktyoontsi, aan singo mod no
chuw xaa kfiee xaa xtiits Dios lo mefi.

Niino kniladzy mefi nii ngab lo Dios
14 Xkokyeefiaa nii klyéédy 1€één kyely kan lii. Per

1één xal kitsy re 15 parfiee, deelfiee kyeldy kan 1éél
nanle xa kak xmod no tsifiee no no lady meii ni
xniladzy xtiits Dios. Lo Tat Tios ngab mefi go, ni
1éé Tat Tios mbaii chakni meii go parfiee kchosody
mefi go lo tiitsli. 16 Tir gon ntson xtiits Tat Tios nii
xniladzy no:
Biid Jesucrist sinak tu mguiy,

ni bluuy Kyalbini Ntson nii Xifi Dios nak xaa.
Kon angly xaa.
Bifi mefi nii nche tyub lo kislyu xtiits xaa,

aan bniladzy mefo,
ni byép xaa kpaa.

4

Meri nii kchoxso lo xtiits Dios

1Per nyé xfiee Kyalbini Ntson nii sitsifi tse niiléé
merni kchoxso lo xtiits Dios, par kniladzy mefi xtiits
xuuy kyalbini mal ni kniladzy mefi xlay xaatox.
2 Ni 1éé men ksal xtiits xaa wnee xuuy, pe xseedy
styoo xaa tsifiee xkééti xaa mefi. 3 Xka xaa ktsiilfia
meni ni no cos nii xka xaa ktyaaw, ni 1ééw na 1éé
Dios psaano par ktee mefi nii xniladzy xtiits xaa
skizh tsifiee kaw mefio. 4 Por kché nii psaan Dios
bueno. Aan ni tu pe kpixlasty no, sink no nii ktee

no skizh tsifiee kiiaasy now, > por 1€é xtiits Dios ni
18 skizh nii ktee no lo Dios kuufilayo ni kuufinyéw.

Xaa nii nli chufi xtsiift Jesucrist

6 Deelfiee sluuyoo kché cos ko lo mefi ni tugak
tsinaloo tiitsli aan iip kchoxsodyoo, tu xaa nii nli
chufi xtsiifi Jesucrist kakoo. 7 Per ksaldyoo kché
cos nii nody xkyalchefi nii chutiits mefi. Sink
ptee nii tugak beeii xtsiifi Dios. 8 Por nikxe xKkiifi
ejercisy par xcuerp no, mastre xkiifi kché xtsiifi
Dios nii kuufitsyeey no, por styon now lo kislyu
re ni styon now lo stu kislyu. 9 Kol kniladzy kché
nrii, por nliw. 10 Por xkyéé no tsiifi ni xtyee mban
no, porfiee Tat Tios mbafisye xsaladzy no. Léé xaa
xteelaa kchésy mefi nii xniladzy ni 1éé xaa kteelaa
mefi nii nare kniladzy.

11 No nii kfiabeyoo kuufitsyey mefi ngo ni no nii
kluuylo. 12 Kteejtyoo nii ksyablyu mefioo porfiee
nakoo xaa yeefi, sink ngui kwnee ni ngui kok,
pkéstyoo mefi ni kwloo xkyalcheefioo, parfiee kak-
ladzy mefi nii xniladzy xtiits Dios kak sinakoo.
13 Mentre klyaafiaa, blab kitsy nii ké xtiits Dios lo
merni, ni pchoobladzy styoo mefi ni beefi kseedy
mefi. 14 Psaladzy kyalnsaak nii bneetsy Dios lool
worfiee psaabini xaa lefi kik xaa kol par kxob xaa
kol fia kikoo. Ksaandylo.

15 Kuni kché nii xfien kikoo, beefitsyeyoo, parfiee
kchésy mefi kan nii nli chufilo cumplir. 16 Kop
cuent nii xluuyoo lo mef, ni tsiitsy kwso kchox-
sodyoo. Deelfiee kuufitsyeyoo kché ngo 1éél kteelaa
lii ni 1éé1 kteelaa men nii xkéétyag nii xluuyoo.



1 Timoteo 5:1 vii 1 Timoteo 5:11

S

Xa no nii kak xmod mefi nii xniladzy Dios

1 Kéntseebtyoo lo xaa kol. Ngui kwnee lo xaa
sinak nii nyak xaa pxoosyoo. Ni ngui kwnee lo
xaa yeefi sinak nyak xaa betsyoo. 2Singo gak ngui
kwnee lo kché kwaa kol sinak nii nyak me xfiaal.
Nikle gaa lo kwnaa yeefi kwnee lo me sinak nyak
me psyarfioo.

3Beefi kwnaa viud nii ni tu chonody yudar. 4 Per
deelfiee no tu kwnaa viud nii no xifi o xyag kaa,
Xaa go no nii kufi me yudar por mef wlidzy me
ni no nii jkéstyoo xaa men lidzy xaa por singo
nonguial kako ni xyo gaaw styoo Dios. 3 Kché
kwnaa nii nli byaan viud, Dios sye xsaladzy me,
ni tugak chutiitsni me Dios nikxe yutsye nikxe gaa
kyoolo. 6 Per 1éé kwnaa viud nii chuufitsyey tol
nii chak lo kislyu re, kutyle me nikxe mbaf me.
7Kudzy nrii lo kché mefi nii nche ske parfiee ni tu
pe kuufikiydy mefilo mefi gue. 8 Por deelfiee no xaa
nii choxkody kan mefi lidzy, xka xaa nii xniladzy
xaa xtiits Dios aan mastre ntsab xaa que xaa nii
xnilasty.

9 Nonstyee kwnaa viud nii chap masy tsongaly
iz ni kwyo tugak tsiil tso list. 10 No nii kyuumbey
mefi me por kché kyalbuen nii beefi me: deelfiee
ngui broob me xifi me, deelfiee ngui xfiee me
lo mefi nii chi lidzy me, deelfiee kontsi me xaa
nii xniladzy xtiits Dios, deelfiee beefi me yudar
meh prob, ni deelfiee beefi me kché kyalbuen nii
nonguial kak.

11 Per ksoobtyoo 1€ viud nii bii nyeefi lo list ko.
Porque tsi 1éé me kakladzy ktsiiliia me stub, 1éé

me ksaan xtsiifi Crist. 12 Aan tol chufi me porfiee
befidy me cumplir xtiits me. 13 Ni 1éé me xkyénsé
yu por yu chi me ni 1éé me xyak tu kwnaa nii
xtsyaab aan lo kyalwtsyaab ko, 1é€ me xkyéktop ti-
its kizh, ni 1é€ me xsyééb laafiee chigaldy me ni léé
me Xfiee cos nii xkaatyee. 14 Por ngo chakladzyaa
nii ktsiiliia kwnaa viud nii bii nyeefi parfiee kan
me Xifi me ni tso me chilidzy me, parfiee kteejty no
tiits nii kfiee né mef nii x1€é lo no 1€é no. 15Porque
nol kwnaa viud nii pchooxso aan 1éé€ me kwsééb
xlad xaatox.

16 Deelfiee no mefilidzy kwnaa niinolady to nak
viud, no nii kufi me me yudar, parfiee kotsiifidy me
lo xaa nii xniladzy xtiits Dios, tsiin kchilo kufi xaa
kwnaa viud nii ni tu cho nody yudar.

17No nii ktyoontsi xaa kol nii ngui xfiabey 1o mefi
nii xniladzy xtiits Dios, per mastre no nii ktyoontsi
xaa deelfiee Xxluuy xaa xtiits Dios ni chuuii kseedy
xaa mefi. 18 Por misme kitsy nii ké xtiits Dios Xfiee:
“Kody to kyex chuw yosy nii xky€é kon.” Ni nikle
gaa: “No nii kazh xaa nii xkyé tsiif.”

19 Deelfiee jkéékiy mefi tu xaa kol, ksaldyoo nii
kfiee chop o tson gaa xaa nii kfié nliw. 20 No nii
kéntseeboo 10 xaa nii xsaandy xtol tsifiee nche kché
meni nii xniladzy xtiits Dios, parfiee ktsyeb los de-
masy mefi. 21 Xfialo Dios ni xfia lo Jesucrist ni xfia
lo angly nii kwle Dios, xsanaa tiits re lool parfiee
kuufitsyeylo. Kché lo mefi, kwneew; kwedyoo.
22 Kxobtyoo fial kik mefi par kak mefi tu xtsiifi
deelfiee karty kufilo pensar. Jkaaydyoo xtol mefi.
Bichee lo tol.

23 Kidyoo nonsy nis, sink kow xisy vifi, por
nanaa nii kety kety xlyaafioo yoob.

24 No mefi nii nyoo no xtol antes nii kak kyalx-
tisy. No gaa meii nii axte lox chak kyalxtisy 1ééw
chak nyoo. 25 Singo gak kyalbuen nyé nyoow.
Léé kyalbuen nii nyoody kaa chilody nii tugak
jkyeetsyo.

6

1 Kchésy xaa nii psyuuy par kyé tsiifi no nii
ksoob xaa xtiits xaa nii kwxii xaa, parfiee kiieenédy
mefi xtiits Dios nii xniladzy no ni xluuy no. 2 Nikle
xniladzy xaa nii kwxii xaa xtiits Dios, 1édy por ngo
nii ksoobty xaa xtiits xaa. Mastre no nii ngui kun
Xaa xtsiifi xaa, por tu lo xaa nii xniladzy xtiits Dios
ké xaa tsiifl.

Cos nii nli non

Kudzy lo mefi nii 3 deelfiee tso tu xaa nii kluuy
tu cos nii nakty sinak xtiits Jesucrist 4 tu xaa nyats
nak xaa aan ni tu pe nandy xaa. Tugak no ktilytiits
xaa nako sinak tu kyalkits lo xaa. Aan siko 1éé
kyalmbixladzy, ni tily, ni kotsyetsy chislo. 5 Ni
xyaldy kaa xtily xaa go porfiee no lidy kik xaa ni
xnilasty xaa tiitsli, aan xsyak xaa nii schilo kak
gan tumi lo xtiits Dios. ¢ Ni nli gaa rikw mefi nii
xniladzy xtiits Dios deelfiee kleni mefi nii chap
mefi. 7 Por ni tu pe byobniidy no lo kislyu re, ni
ni tu pe kyooydy no. 8 No nii kle no deelfiee no
pe tyaaw no ni pe tsyakw no. 9 Per 1€é xaa nii
chakladzy kak rikw xekwty xaa. Léé xaa chak
nghifi aan 1éé xaa xkyétafi ni 1éé xaa xyab lo tol.
10 Por xkyalwlé tumi 1éé tol xlyafl. No mefi nii no
kchoxsolo xtiits Dios porfiee xsyéébladzy meii tumi
aan mban no tedy mefi go.

Xa kpari meri nii xniladzy xtiits Dios

11 Per 1éé lii, bichee lo kché cos ko por lo
Dios ngaboo. Mbéé pafi sinak xfiabey Dios, bleni
Dios, ni bniladzy xaa, ni pkéstyoo mefi, kyeejtyoo
ni ndoladzy kok. 12 Tsiitsy kwso lo xtiits Dios.
Klaadyoo kyalmbafi nii nitylody, por par ngo
kwtsyetsy Dioosoo ni por ngo gaa ndaly lo men
kwneel nii xniladzyoo xtiits Dios. 13 Lé€ nana, Xfia
lo Dios nii xtee kyalmbaii 1o kchésy cos nii no lo
kislyu re, ni xfialo Jesucrist nii kwnee xtiits Dios lo
Poncio Pilato, 1één xfiabey 14 nii kuufitsyeyoo kché
nii niyaa lool, ktséédylo, parfiee kak ntseebtyaa
lool. Tugak beefitsyeyo axte nii kiid Jesucrist stub.
151.éé Dios kwe tse nii kxaal Dios xaa, por 1éésy xaa
nak Dios ntson nii Xfiabey, ni 1éésy xaa nak rey, ni
1éésy xaa nak xaa nii chufi kyalxtisy. 16 Tsitsifidy
tse nii kety xaa, lo tu bini no xaa aan ni tu cho
chilody kpig, nini tu cho karty kan xaa ni kchilody
kaa kan mefi xaa. {Léésy xaa xyal jkaa skizh ni
kyalwnabey! Singo no nii kako.

17Kudzy lo xaa rikw nii kak nyaasty xaa porfiee
chap xaa cos, por xtiiydy cos. Kudzy nii masy Dios
sye ksaladzy xaa por 1é€ Dios xnee kché cos nii
jkiifi no. 18 Kwnabey nii kufi xaa rikw kyalbuen
ni jkady xaa palal nii chap xaa lo mefi nii ni tu pe
chapty. 19 Parfiee singo mod 1é€ xaa kap cos nii
nitylody ni 1éé xaa jkaa kyalmbafi nii nitylody.

20Timoteo, ngui gon beefitsyey nii kwnabey Dios
lii, ksaldyoo kché cuent yox nii pa xkiifidy nii xso
xaa nii xsyak nii nyaani. 21 Por no mefi nii kwsééb
lo cuent ko pchoxso lo xtiits Dios.

Kakni Dios to dyon.

